
9 мамыр Жеңіс күні
Мақсаты: Балаларға батырлық,ерлік туралы түсінік беру, бала бойына батырлық жігерлік қасиеттерді қалыптыстыру. Рухани отансүйгіштік сезімді дамыту, сөйлеу мәдениетін, тілдік қорын байыту.

Білімділігі: Балалардың Отанға деген білімділігін арттыру.

Дамытушылығы: Әңгімелесу арқылы баланың ой-өрісін дамыту.

Тәрбиелігі: Балаларды достыққа, бейбітшілікке тәрбиелеу.

Керек құралдар: Батырлар суреттері.

Қолданылытын әдіс-тәсілдер: әңгіме, сұрақ-жауап, мақтау, мадақтау.
· Қанекей балалар, бір-бірімізге жылулық беріп, жақсы тілектерімізді айтайық.

Шаттық шеңбері: «Армысың ба, алтын күн»

Балалар, қазір жылдың қай мезгілі?

· Көктем.

· Көктем мезгілінде неше ай бар?

· Үш ай бар.

· Айларды атайықшы?

· Наурыз,сәуір,мамыр.

· Балалар, біздің мемлекетіміздің аты қандай?

· Қазақстан.

· Қаламыздың аты қандай?

· Көкшетау.

· Қазақстан Республикасының Президентінің аты кім?

· Нұрсұлтан Әбішұлы Назарбаев.

· Өте жақсы балалар.

· Балалар біз жақында 1-мамыр ынтымақ, бірлік достық күнін тойладық. Біздің бүгінгі сабағымыз біздің әрқайсымыздың жанымызда өшпес із қалдырған Ұлы Жеңіс күніне байланысты болады.Жер бетіндегі барша ізгі ниетті адамзат екінші дүниежүзілік соғысытың жеңіспен аяқталғанына 73 жыл толуын зор тарихи оқиға ретінде атап өтетін болады.Жеңіс күні бүкіл адамзат аңсаған күн, жеңістің туын тіккен 1945 жылғы 9-мамыр азаттық күрестің айбынды күні.

· Балалар, батыр деп біздер кімдерді айтамыз?

· Елін,жерін қорғайтын адамды.

· Дұрыс айтасыздар, батыр деген олар дұшпанға қарсы тұратын елін, жерін қорғайтын батыр ағаларымызды айтамыз.Ендеше балалар, батырлар елін, жерін немен қалай қорғағандарын білесіңдер ме?

· Қару жарақтармен,автомат, пулемет.

· Жарайсыңдар. Соғыс кезінде неше түрлі қарулар болған, соның ішінде пулеметті жақсы меңгеріп еліміздіқорғаған батыр ержүрек апаларымыз Мәншүк Мәметова мен Әлия Молдағұлова.Біздің халқымыз қазақтың батыр қыздарын мақтанышпен атайды. (Батырлардың суреттерімен таныстырып, қысқаша мәлімет беру).

Сергіту сәті:

Бір,екі,үш

Бойға жинап күш!

Шынығамыз таңертең.

Ағалардай Отанға Солдат болам мен ертең!
«Мерекелік отшашу» саусақпен сурет салу.
Қ/ойын: «Дәрігер».
(Балаларды мақтау, мадақтау, жасаған жұмыстарынан көрме ұйымдастыру)

Күтілетін нәтиже:
Балалар 9 мамыр Жеңіс күні екенін біледі.
Өз Отанын сүюді, қорғауды, үлкендерді құрметтеуді үйренеді.

